
 14.00  hrs.

 The  Lok  Sabha  reassembled  at  Fourteen  of  the  Clock.

 (MR.SPEAKER  in  the  chair)

 14.01  hrs.

 (  At  this  stage  Shri  Ashok  Kumar  Singh  Chandel  and  some  other  hon.  Members  came  and  stood  on  the  floor  near
 the  Table.)

 अध्यक्ष  महोदय  :  कृपया  अपनी-अपनी जगह  पर  बैठिए।

 अध्यक्ष  महोदय  :  बहुत  महत्वपूर्ण  संविधान  संशोधन  विधेयक  है।  कृपया  अपनी-अपनी  जगह  पर  बैठिए।

 श्री  चन्द्रकांत खैरे  :  अध्यक्ष  महोदय,  मुझे  मुम्बई  ब्लास्ट  के  बारे  में  सदन  में  निवेदन  करना  है।  कृपया  मुझे  बोलने  की  अनुमति  प्रदान  करें।  46e  (व्यवधान)

 अध्यक्ष  महोदय  :  श्री  चन्द्रकांत खैरे  जी,  आप  बोलिए।

 Title:  Regarding  bomb  blast  in  Ghatkopar,  Bombay  and  need  to  check  actitivies  of  SIMI.

 श्री  चन्द्रकांत  खैरे  :  अध्यक्ष  महोदय,  मुम्बई  के  घाटकोपर  उपनगर  में  सोमवार  की  रात  करीब  9.05  बजे  बम  विस्फोट  हुआ  जिससे  तीन  लोग  मौके  पर  ही  मारे  गए  और
 अनेक  घायल  हो  गए।  वहां  ला  एंड  आर्डर  की  स्थिति  पूरी  तरह  खत्म  हो  चुकी  है।  आतंकवादी  लोग  कहीं  भी  स्वतंत्र  रूप  से  खुले  घूमते  रहते  हैं।  घाटकोपर  की  इस
 घटना  में  25-30  आदमी  घायल  हुए  हैं।  AE]  (व्यवधान)  मुम्बई  हिन्दुस्तान  की  कैपीटल  है।  वहां  यदि  इस  प्रकार  से  बम  विस्फोट  होते  रहेंगे,  तो  जनता  में  भय  व्याप्त  हो
 जाएगा  जैसा  इस  घटना  से  हो  गया  है।  वहां  की  जनता  भयभीत  है।  आतंकवादियों  की  साजिश  पूरे  महाराष्ट्र  में  चल  रही  है।  ज  (व्यवधान)इस घटना  की  जिम्मेदारी  एक
 आतंकवादी  संगठन  ने  ली  है।  आपके  माध्यम  से  मेरी  केन्द्र  सरकार  से,  आदरणीय  आडवाणी  जी,  उप  प्रधान  मंत्री  और  गृह  राज्य  मंत्री  जी  से  विनती  है  कि  वे  ऐसी
 घटनाओं  पर  शीघ्र  अंकुश  लगाएं।  आतंकवादियों  को  इस  प्रकार  से  पूरे  हिन्दुस्तान  में  कहीं  भी  खुले  घूमने  नहीं  दिया  जाना  चाहिए।  हो  सकता  है,  ऐसा  स्थानीय  नागरिकों
 की  मिलीभगत  से  हो  रहा  हो।  GE)  (व्यवधान)  महोदय,  पाकिस्तान  से  दोस्ती  का  हाथ  बढ़ाए  जाने  का  उत्तर  हमें  ठीक  प्रकार  से  नहीं  मिल  रहा  है।  हम  तो  पाकिस्तान  से
 दोस्ताना  संबंध  बनाना  चाहते  हैं,  लेकिन  वह  हमारी  सद्भावना  का  उत्तर  हमें  आतंकवाद  की  घटनाओं  से  दे  रहा  है।  हमारे  नेता  ने  कहा  है  कि  गोली  का  जवाब  गोली  से
 देना  चाहिए।  8€!  (व्यवधान)  आज  पूरी  मुम्बई  बन्द  है।  मुम्बई  की  सारी  जनता  अत्यन्त  भयभीत  है।  मेरी  आडवाणी  जी  से  विनती  है  कि  इस  घटना  की  उच्चस्तरीय  जांच
 होनी  चाहिए।

 श्री  किरीट  सोमैया  (मुम्बई  उत्तर  पूर्व)  :  अध्यक्ष  महोदय,  मैं  आपका  अत्यन्त  आभारी  हूं  कि  आपने  मुझे  मुम्बई  बम-विस्फोट  की  घटना  पर  अपनी  बात  कहने  का  अ
 वसर  प्रदान  किया।  घाटकोपर  क्षेत्र,  जहां  यह  बम-विस्फोट  हुआ  है,  मेरे  मतदान  क्षेत्र  में  आता  है।  मुझे  आपने  सदन  में  जनता  की  आवाज  उठान  का  मौका  दिया  इसके
 लिए  मैं  आपका  धन्यवाद  करता  हूं।  AE}  (व्यवधान)

 अध्यक्ष  महोदय  :  दूरदर्शन  से  सीधा  प्रसारण  बन्द  कर  दिया  जाए।

 श्री  किरीट  सोमैया  :  महोदय,  मुंबई  में  पिछले  आठ  महीने  में  यह  पांचवी  घटना  है।  मेरे  मतदान  क्षेत्र  में  यह  तीसरा  बम  विस्फोट  हुआ।  मुंबई  के  सभी  गुजराती  और
 मराठी  भा  विभागों  को  टारगेट  किया  जा  रहा  है।  मुलुंड,  घाटकोपर,  मुंबई  सेंट्रल,  विलेपारले,  इसका  अर्थ  क्या  है?  महाराष्ट्र  के  उप  मुख्य  मंत्री  जी  स्टेटमेंट  करते  हैं  कि
 काश्मीर  में  आतंकवाद  है  तो  मुंबई  में  भी  यही  होगा।  मैं  इतना  गैर-जिम्मेदाराना  स्टेटमेंट  करने  वाले  राज्य  सरकार  से  एक्सप्लोशन  की  मांग  करता  हूं।

 महोदय,  केन्द्र  सरकार  को  एक  स्पेशल  टास्क  फोर्स  की  रचना  करके  यह  ढूंढना  चाहिए  कि  इसके  पीछे  क्या  है।  बम  विस्फोट  करने  वाले  दुबई  और  आईएसआई  के  लोग
 हैं,  किन्तु  इम्प्लीमेंट  करने  वाले  मुंबई  के  स्थानीय  लोग  हैं,  इनके  ऊपर  कार्यवाही  होनी  चाहती  (व्यवधान)आप  जानते  हैं  कि  घाटकोपर  बम  विस्फोट  हुए  और  जिन्हें
 पकड़ा  गया  वे  छूट  गए।  वे  पुलिस  के  हाथ  से  भाग  निकले,  उसके  लिए  कौन  जिम्मेदार  है?  राज्य  सरकार  कहती  है  कि  हम  कुछ  नहीं  कर  सकते,  यह  होता
 रहेगा!  (व्यवधान)


